ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 29-Ի N 993-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	1. ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	10.09.2024 թ.

	
	N 48.56/30952-2024

	Ի պատասխան Ձեր՝ սույն թվականի սեպտեմբերի 3-ի թիվ 01/15803-2024  գրության՝ «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
1. Առաջարկում եմ Նախագծում սահմանել, որ սպանդանոցային գործունեությունը կասեցվելու դեպքում սպանդանոցային գործունեություն իրականացնող՝ սննդի շղթայի օպերատորը, գործունեության կասեցված ժամանակահատվածով, չի օգտվելու «Սպանդանոցների կառավարում» միասնական էլեկտրոնային հարթակից։ Միաժամանակ, առաջարկում եմ հանել 17․1-17․2-րդ կետերով սահմանված կարգավորումները, քանի որ դրանցով կարգավորվող հարցերը սահմանված են «ՀՀ-ում ստուգումների կազմակերպման և անցկացման մասին» օրենքով։
2. Նկատի ունենալով, որ Նախագծի 7-րդ կետով առաջարկվող 34.1 և 34.2 կետերի դրույթները, որոնցով սահմանվում են տեղական արտադրության սպանդից գոյացած կենդանական ծագման հումքի և մթերքի կենդանու բուծման երկրի մասին մակնշմանը, մեր գնահատմամբ, դուրս են Նախագծի կարգավորման առարկայից և հանդիսանում են Կառավարության 2010 թվականի հոկտեմբերի 21-ի N 1499-Ն որոշման կարգավորման առարկա։ Ուստի առաջարկում եմ նշված կետերով նախատեսված դրույթները լրացնել մատնանշված որոշման մեջ, ըստ այդմ խմբագրելով նաև Նախագծի 2-րդ կետը: 

	 
	




1․Ընդունվել է։





2․Ընդունվել է։

	 2. Սննդամթերքի անվտանգության տեսչական մարմին
	11.09.2024թ.

	
	N 06.1/11870-2024

	  «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ, որ նախագծի 1-ին կետի 6-րդ ենթակետով կատարվող լրացումը պետք է սահմանվի օրենքով՝ համաձայն Սահմանադրության 6-րդ հոդվածի 1-ին մասի։

	 
	Ընդունվել է։

	3․ ՀՀ ֆինանսների նախարարություն
	23.09.2024թ․

	
	N 01/11-4/19333-2024

	ՀՀ ֆինանսների նախարարությունն ուսումնասիրել է  «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 

	
	

	4․ ՀՀ արդարադատության նախարարություն
	
	3․10․2024
N /27.3/39420-2024

	    «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 6-րդ ենթակետով նախատեսվում է Հայաստանի Հանրապետության կառավարության 2006 թվականի հունիսի 29-ի N 993-Ն որոշումը լրացնել նոր 17.1-ին կետով, համաձայն որի՝ պետական վերահսկողության շրջանակներում սպանդանոցներին ներկայացվող պահանջների խախտումներ հայտնաբերվելու դեպքում,  պետական վերահսկողություն իրականացնող պաշտոնատար անձի (տեսուչի) եզրակացության հիման վրա լիազոր մարմնի ղեկավարի որոշմամբ սպանդանոցների գործունեության կասեցման դեպքում՝ սպանդանոցային գործունեություն իրականացնող սննդի շղթայի օպերատորը, գործունեության կասեցված ժամանակահատվածում, չի կարող օգտվել «Սպանդանոցների կառավարում» միասնական էլեկտրոնային հարթակից։ Նախագծից և Նախագծի հիմնավորումից պարզ չէ, թե ինչով է պայմանավորված սպանդանոցային գործունեություն իրականացնող սննդի շղթայի օպերատորի սպանդանոցների գործունեության կասեցման ժամանակահատվածում «Սպանդանոցների կառավարում» միասնական էլեկտրոնային հարթակից օգտվելու սահմանափակման անհրաժեշտությունը, ուստի գտնում ենք, որ նշված կարգավորումն ունի լրացուցիչ պարզաբանման կարիք:


	
	Պարզաբանում
Պետական վերահսկողության շրջանակներում սպանդանոցներին ներկայացվող պահանջների խախտումներ հայտնաբերվելու դեպքում, եթե հայտնաբերված խախտումը ստուգման ընթացքում չի վերացվում, պետական վերահսկողություն իրականացնող պաշտոնատար անձի (տեսուչի) եզրակացության հիման վրա լիազոր մարմնի ղեկավարի որոշմամբ  կասեցվում է սպանդանոցների գործունեությունը տվյալ խախտման համար , հետևաբար  անհրաժեշտ է նախագծում  սահմանել, որ տվյալ ժամանակահատվածում վերջինս չի կարող իրականացնել սպանդ և օգտվել «Սպանդանոցների կառավարում» միասնական էլեկտրոնային հարթակից, քանի որ N 5 ձևի անասնաբուժական վկայականը, պիտակը, պիտակի պիտակը լրացվում են էլեկտրոնային եղանակով` անասնաբուժության բնագավառում պետական վերահսկողություն իրականացնող տեսչական մարմնի «Սպանդանոցների կառավարում» միասնական էլեկտրոնային հարթակից։



